
Страна 1

ВОЛОНТЕРСКИ ПРОЕКТИ/НЕКА ЗАПОЧНЕ ОД МЕНЕ 8 9 10 11 12 13 14 15 16 17 18

НЕКА ЗАПОЧНЕ ОД МЕНЕ
Погодно за: РАБОТА СО ТУТОРОТ, ЕТИКА, ВЕРОНАУКА, 
ГРАЃАНСКО ОБРАЗОВАНИЕ

КЛУЧНИ ЗБОРОВИ: позитивно искуство, добри вибрации,  
добри дела

УЧЕНИЦИТЕ ЌЕ МОЖАТ: 
•	 да ги изразат позитивните карактеристики што ги 

поттикнуваат луѓето да прават добри дела
•	 да ја препознаат нивната сопствена моќ за започнување на 

промената во секојдневниот живот
•	 да дадат аргументи за општествена ангажираност

ШТО ВИ ТРЕБА: компјутер, проектор, работен лист 

ЧЕКОРИ: 
Заедно со учениците направете круг држејќи се за раце. Објаснете дека сега ќе испратите бран од 
добри вибрации којшто тие ќе треба да го испратат понатаму (мрднете ги рацете како бран да влегол 
во вашата десна рака, поминал низ вашите раменици и продолжил да се движи низ вашата лева рака; 
ученикот до вас тогаш го прифаќа бранот и продолжува да го препраќа на ист начин). Сега поделете ги 
во групи по петмина. Во групи учениците треба да размислат кои карактерни особини се потребни за 
правење добри дела (во контекст на филантропија и хуманост). Тие треба своите одговори да ги запишат 
на лист хартија и потоа претставник на групата може да дискутира за што дискутирале во секоја група. 
Бидете подготвени дека учениците (особено постарите) ќе наведат карактеристики што се сметаат за 
пожелни во денешното општество, а кои не секогаш се љубезноста, хуманоста, сочувствителноста, итн. 
Искористете ја оваа можност да им го привлечете вниманието кон ваквите контрадикции во нашето 
општество. 

Потоа објаснете им на учениците дека нивната наредна задача е да се присетат на една нивна 
постапка (или кажани зборови) што помогнала на друга личност. Прашајте ги дали се сеќаваат како се 
чувствувале потоа. Дајте им неколку минути да ги запишат нивните мисли и чувства. Потоа охрабрете 
неколку ученици да ги споделат своите позитивни искуства со другите. 

Откријте дали мислат дека поттикнале некои добри дела со тоа што и самите направиле нешто добро? 
Дали мислат дека добрите дела може да се шират како добрите вибрации од првата активност? 
Поттикнете кратка дискусија

По дискусијата, покажете им го видеото под наслов „ Life Vest Inside – Kindness Boomerang – One 
Day” (http://www.youtube.com/watch?v=nwAYpLVyeFU ) (Внатрешен појас за спасување – Бумеранг на 
љубезноста – Еден ден)

ПРАШАЊА ЗА ДИСКУСИЈА:
•	 Што научивте од ова видео?
•	 Дали мислите дека е можна таква верижна реакција? 
•	 •Како би реагирале ако личноста до вас падне? 
•	 Дали секогаш ја гледаме можноста да им помогнеме на другите, да направиме нешто добро? 
•	 Дали некогаш сте искусиле нешто позитивно слично на она што го видовте во видеото? 
•	 Дали сме подготвени да започнеме да се однесуваме на ваков начин? 
•	 Што е најлошото што може да се случи ако личноста за која сме направиле нешто добро не 

продолжи да прави добри дела? 

На крајот, поделете ги работните листови.

ПРЕДЛОГ ЗА ДОПОЛНИТЕЛНИ АКТИВНОСТИ: Предложете им на учениците да гледаат (или вие можете 
да гледате со нив) филм од режисерката Мими Ледер: Прати понатаму, 2000 г. (Pay it forward) За време 
на некој од наредните часови можете да коментирате за тоа што го гледале. Нека размислуваат за тоа 
како тие можат да ја започнат промената и да ги поттикнат планирањето и реализацијата на идеи. 

Секоја личност е одговорна 
за сопственото однесување, и 

наша должност е да се обидеме 
најдобро што можеме да ја 

започнеме промената

ВОЛОНТЕРСКИ ПРОЕКТИ/НЕКА ЗАПОЧНЕ ОД МЕНЕ

Брановите исфрлија милиони морски ѕвезди на брегот за време на ноќта. Не можејќи да се 
вратат во морето, морските ѕвезди полека умираа. Една жена одеше крај брегот и полека, 

една по една, започна да ги враќа морските ѕвезди во морето. Некои луѓе поминаа покрај неа и 
ја прашаа: 

„Што правиш, добра жено?“
„Ги враќам овие морски ѕвезди во морето.“

„Работата ти е залудна, затоа што нема да можеш да им помогнеш на сите нив.“
„Ќе им помогнам на оние што ќе ги вратам“ – одговори жената и продолжи да ги враќа 

морските ѕвезди во морето.  

Извор:
Bognar, L.; Ništ, M.; Tonković, Lj. (2004) Miroljupci: priručnik mirovnog odgoja. Osijek: Centar za mir, 
nenasilje i ljudska prava, Edukacijska kuća (Мирољубци, прирачник за мировно образование, 
Центар за мир, ненасилство и човекови права)

1. Кој одлучи да преземе нешто во оваа приказна?

2. Кој стоеше настрана и не направи ништо? 

3. Кому му беше потребна помош? 

Кои се морските ѕвезди во вашето опкружување? Кои се луѓето на кои можете да им 
помогнете, но, како и луѓето во приказната, избирате да не направите ништо затоа што 
мислите дека не можете да помогнете? 

Размислете за начините на кои би можеле да помогнете. 

Станете активен член на општеството и не ги игнорирајте проблемите на другите луѓе затоа 
што никогаш не знаете дали и вие некој ден ќе бидете една од морските ѕвезди. 
 

Би сакале ли некому да му помогнете, некого да го направите среќен или да му го разубавите 
денот? Со правење мали нешта и инвестирање на само малку време и напор, некому можете 
да му олесните. Размислете дали во вашето соседство има некој ученик, некое постаро лице 
или некој друг кому му е потребна помош, и дали има нешто што би можеле да го направите 
за нив. Започнете ја промената! Дознајте, вклучете се, нека започне од вас!

ГО МЕНУВАМ СВЕТОТ
Погодно за: АНГЛИСКИ ЈАЗИК, МУЗИЧКО ОБРАЗОВАНИЕ, РАБОТА СО ТУТОРОТ, ГРАЃАНСКО 
ОБРАЗОВАНИЕ

КЛУЧНИ ЗБОРОВИ: промена, општествена активност

УЧЕНИЦИТЕ ЌЕ МОЖАТ: 
•	 да научат како светот да го направат подобро место
•	 да препознаат како сите луѓе можат да ја започнат промената
•	 да ги поттикнат луѓето околу нив да размислуваат. 

ШТО ВИ ТРЕБА: компјутер, проектор, голем лист хартија, работни листови 

ЧЕКОРИ:
На почетокот на лекцијата, прашајте ги учениците: Дали можеме да го промениме светот? По 
кратка дискусија, слушнете ја песната Го чекаме светот да се промени од Џон Маер (John Mayer, 
Waiting on the World to Change). Поделете ги работните листови за учениците да можат да го следат 
текстот.

Започнете дискусија со овие прашања: 

За што е песната? Нивната задача е со свои зборови да ја резимираат пораката на пејачот во 
секоја строфа. Дајте им 10 минути за оваа активност. 

Потоа поделете ги во групи од по петмина. На секоја група ѝ се потребни листови хартија на вртење 
(flipchart) каде што прво ќе нацртаат силуета на огледало и потоа нивниот одраз во ситуации каде 
што менуваат нешто во нивната средина и светот. Тие треба да подготват презентација од себеси 
во огледалото како добар пример за други луѓе. Нивните изработки може да ги поставите на 
истакнато место во училницата. 

Откако сите ученици ќе завршат со нивните презентации, можат да започнат да размислуваат 
за план што ќе го претвори одразот во огледалото во реалност и на тој начин ќе ги поттикне и 
другите да се променат. 

На крајот, поврзете ја пораката на оваа песна со цитатот на Махатма Ганди: Вие бидете промената 
што сакате да ја видите во светот. 

Што значи овој цитат? Како можеме да го поврземе ова со активноста што ја работевме на часот?

За дополнителна мотивација, предлагаме да го 
гледате видеото „Adéu, Barcelona!“ (https://www.

youtube.com/watch?v=zEpo4gExLT8) што служи како 
добра мотивација за започнување на промената 

и подигнување на свеста дека е потребно многу 
малку за некому да му го подобриш часот, денот, или 

можеби и животот.

Me and all my friends
We’re all misunderstood

They say we stand for nothing and
There’s no way we ever could

Now we see everything that’s going wrong
With the world and those who lead it

We just feel like we don’t have the means
To rise above and beat it

So we keep waiting (waiting)
Waiting on the world to change

We keep on waiting (waiting)
Waiting on the world to change

It’s hard to beat the system
When we’re standing at a distance

So we keep waiting (waiting)
Waiting on the world to change

Now if we had the power
To bring our neighbors home from war

They would have never missed a Christmas
No more ribbons on their door

And when you trust your television
What you get is what you got

Cause when they own the information, oh
They can bend it all they want

That’s why we’re waiting (waiting)
Waiting on the world to change

We keep on waiting (waiting)
Waiting on the world to change

It’s not that we don’t care
We just know that the fight ain’t fair

So we keep on waiting (waiting)
Waiting on the world to change

And we’re still waiting (waiting)
Waiting on the world to change

We keep on waiting (waiting)
Waiting on the world to change

One day our generation
Is gonna rule the population

So we keep on waiting (waiting)
Waiting on the world to change

Now we keep on waiting (waiting)
Waiting on the world to change

We keep on waiting (waiting)
Waiting on the world to change
Waiting on the world to change
Waiting on the world to change
Waiting on the world to change

(Јас и сите мои пријатели)
(Не сме правилно разбрани)

(Велат не се застапуваме за ништо,)
(дека не би ни можеле)

(Сега гледаме како сѐ оди погрешно)
(Во светот и оние што го водат)
(Чувствуваме дека немаме начин)

(Да се издигнеме над ова и да го победиме)

(Го чекаме светот да се промени)
(И уште го чекаме (чекаме))

(Го чекаме светот да се промени)
(Тешко е да го победиме системот)

(Кога стоиме на дистанца)
(Па уште го чекаме (чекаме))

(Го чекаме светот да се промени)

(Сега ако ја имавме моќта)
(Да ги вратиме соседите дома од војна)
(Тие немаше да го пропуштат Божиќ)
(Ќе немаше траки на нивните врати)
(А кога му веруваш на телевизорот)

(Го добиваш само она што ќе го сфатиш) 
(Зашто кога тие ги поседуваат 

информациите)
(Ги извртуваат колку што сакаат)

(Па затоа чекаме (чекаме))
(Го чекаме светот да се промени)

(И уште го чекаме (чекаме))
(Го чекаме светот да се промени)

(Не е дека не се грижиме)
(Само знаеме дека борбата не е фер)

(Па затоа уште чекаме (чекаме)
(Го чекаме светот да се промени)

(И уште чекаме (чекаме)
(Чекаме светот да се промени)

(И уште чекаме (чекаме)
(Чекаме светот да се промени
(Еден ден нашата генерација)

(Ќе владее со целата популација) 
(Па затоа уште чекаме (чекаме))
(Чекаме светот да се промени)

(Сега уште чекаме (чекаме))
(Чекаме светот да се промени)

(Уште чекаме (чекаме))
(Чекаме светот да се промени)...

Waiting On The World To Change by John Mayer
(Го чекаме светот да се промени од Џон Маер)

ПРЕДЛОГ ЗА УШТЕ АКТИВНОСТИ: 
Научете за животите на младите луѓе што оставиле 

трага во светот. Инспирирајте се од написот „8 
млади луѓе што го ги променија историјата и 

светот“. https://www.shuterstock.com/blog/young-
people-who-changed-history

Никогаш не е прерано да ја започнете промената!

ЗГОЛЕМИ ГО 
ВОЛОНТЕРСТВОТО
Погодно за: РАБОТА СО ТУТОРОТ, ЕТИКА, ВЕРОНАУКА, ГРАЃАНСКО ОБРАЗОВАНИЕ

КЛУЧНИ ЗБОРОВИ: волонтерство, одговорност, самопочит, 
помош, започнување на промена 

УЧЕНИЦИТЕ ЌЕ МОЖАТ: 
•	 да ја посочат важноста на волонтерството за поединецот и 

заедницата
•	 да изберат област за волонтирање
•	 да го поддржат волонтерството како форма на социјална 

активност. 

ШТО ВИ ТРЕБА: табла, креда, хартија во А4 формат, работни листови

ЧЕКОРИ:
Запознајте ги учениците со правилата на следнава активност: учениците треба да се поделат во парови 
и да одлучат кој ќе води а кој ќе следи. Оној што следи треба да ги затвори очите и да ја стави раката 
на рамото на ученикот што води. Секој пар потоа треба да направи 25 чекори во различни насоки во 
училиштето, да запомнат каде завршиле и потоа да ги сменат улогите: ученикот што следел сега треба да 
го преземе водството и обратно. Кога паровите ќе се вратат во училницата, поделете листови поделени 
на два дела со овие наслови: Кога ни треба помош, се чувствуваме... и Кога помагаме, се чувствуваме... 
Објаснете им да учениците дека нивната наредна задача е да коментираат на претходната активност 
заедно и потоа да запишат како се чувствувале за време на таа активност: кога им требала помош и 
кога тие помагале. Очекуваните одговори се: Се чувствував беспомошна, зависна, исплашена; и беше 
мило да помогнам, одговорно, самоуверено... Откако своите впечатоци ќе ги напишат на хартија, треба 
да ги закачат на местото што го стигнале со своите 25 чекори (на ѕидот, на шкаф, на прозор...) Целта е 
сите други ученици во училиштето постојано да наоѓаат прикачени ливчиња што може да ги поттикнат 
да сфатат дека е нормално да се побара помош, дека сите можеме да бидеме во ситуација кога ни треба 
помош или кога можеме да понудиме помош. 

Воведете го волонтирањето како еден од начините на кои можеме да помогнеме. Ако вашите ученици 
немаат претходни познавања за волонтирањето, објаснете како настанал зборот и што значи 
(искористете ги објаснувањата на крајот). Ако вашите ученици веќе знаат нешто за волонтирањето, 
поврзете го она што го знаат со претходната активност на давање/барање помош. Започнете дискусија 
за тоа како се чувствуваме кога ни е потребна нечија помош, а како се 
чувствуваме кога им помагаме на другите. 

Потоа поставете го следново прашање: Би се чувствувале ли 
подеднакво добро кога би добиле/дале пари или некоја друга форма 
на компензација? Би ви направило ли некаква разлика? Заедно 
со учениците обидете се да заклучите кои се волонтерите и 
каде учениците можат да волонтираат (училишта, различни 
асоцијации и организации, засолништа за животни, кампови 
за бегалци...) Откријте дали околу вас има личност/личности 
што волонтираат и замолете ги да дојдат на вашиот час како 
гости. Оваа личност може со вас да ги сподели своите добри искуства со волонтирањето, што може 
да ги поттикне учениците да станат активни членови на општеството. На крајот прашајте ги: Што ги 
поттикнува луѓето да започнат да волонтираат? Што  им е „платата“? Одговорите напишете ги на 
таблата. 

Пред да ја започнете оваа 
активност, предупредете ги 

вашите ученици да внимаваат 
на својата безбедност како и на 
безбедноста на својот партнер. 
Проверете ги правилата за игри 

на доверба на интернет. 

За дополнителна мотивација 
најдете видео за волонтирање 

во заедницата, што ќе им го 
покажете на вашите ученици

Најдете официјални документи со дефиниции за волонтерството во вашата држава и адаптирајте 
ги следните текстови според нив.

Помош за наставници!

Што е волонтирање? 

Волонтирањето генерално се смета за алтруистичка активност каде што поединецот или 
групата обезбедуваат услуги без финансиска корист, „во корист на друга личност, група или 
организација“. Волонтирањето исто така може да има позитивни бенефиции за волонтерот 
како и за услужената личност или заедница. Наградата за волонтирањето не е парична, туку е 
позитивното чувство за себеси. Волонтерите се луѓе што се водат од различни мотиви. Сепак, 
она што сите го имаат заедничко е верувањето дека имаат мисија. Добиваат можност да научат 
нови нешта и да работат со нови луѓе, да работат со луѓе со слични интереси и верувања. Исто 
така, помагаат нивната заедница да биде подобро место за живеење, го минуваат слободното 
време на креативен начин, што е најдобриот лек за секојдневната рутина. 

Помош за ученици и наставници!

Како да изберете волонтерска програма? 

Размислете за вашите силни страни и изберете место за кое што мислите дека ќе ве исполнува. 
Ќе можете да ги искористите вашето знаење и вештини, а за возврат ќе добиете ново искуство, 
нова перспектива, вештини и задоволство што ќе ве инспирира да продолжите да го правите 
тоа. На пример, ако многу сакате животни, можете да работите во засолниште за животни. 
Таквите места секогаш се соочени со различни проблеми, па затоа секоја помош ќе им биде 
добредојдена. Ќе можете да се грижите за животни на кои им е потребна нега, а и вие ќе 
уживате додека им помагате. Сепак, има и многу други начини на кои можете да помогнете. 
Ако сте личност во добра физичка форма што сака спорт и вежбање, многу организации за лица 
со посебни потреби имаат потреба од некој што би им помогнал во рекреативните и спортски 
активности за децата. Вашето знаење можете да го пренесете на други и да им помогнете и 
тие да бидат активни и здрави. Ако можете да свирите музички инструмент, можете децата да 
ги учите на нови нешта преку музиката, или дури да ги научите и тие да свират инструмент и 
да пеат. Има многу опции од кои ќе можете да избирате. 

Како можам да започнам? 

Зборувајте со вашиот наставник или контактирајте организација каде што би сакале да 
минувате неколку часа неделно или месечно и да помогнете некому. Ако има локален 
волонтерски центар, контактирајте ги и дознајте на кои организации им се потребни волонтери. 
Дајте си шанса затоа што волонтирањето би можело да ве направи среќни. Давајќи го вашето 
слободно време, ќе се чувствувате како навистина да сте помогнале некому.

ЈАС, ВОЛОНТЕР!
Погодно за: РАБОТА СО ТУТОРОТ, ЕТИКА, ВЕРОНАУКА, ГРАЃАНСКО ОБРАЗОВАНИЕ

КЛУЧНИ ЗБОРОВИ: волонтерство, одговорност, грижа

УЧЕНИЦИТЕ ЌЕ МОЖАТ: 
•	 да го поддржат волонтерството како една од формите на општествена вклученост
•	 да го планираат сопственото волонтирање
•	 да го групираат волонтирањето според интересите. 

ШТО ВИ ТРЕБА: табла, креда, работен лист 

ЧЕКОРИ: 
Следниве зборови напишете ги на таблата со големи букви: НВО (поттикнете ги учениците да се сетат 
на различни области од интерес), домови за стари лица, засолништа за животни, детски домови. 
Објаснувањата на овие термини приспособете ги на возраста на вашите ученици. Започнете да 
размислувате за различни идеи со поставување на прашањето: Што им е заедничко на овие институции? 
Нивните одговори напишете ги на таблата (поттикнете ги да дојдат до следниве одговори: даваат нега 
на оние што имаат потреба за тоа, како и сочувство, помош, постари лица...)

Поттикнете ги учениците да се присетат на некои други институции/организации што може да ги 
додадат на листата врз основа на наведените критериуми. Потоа кажете им на учениците да изберат 
една од споменатите институции/организации што им се најинтересни. 

Поставете ги следниве прашања: 
•	 Што знаете за работата на оваа организација? 
•	 Кој работи во оваа институција/организација? 
•	 Кон кого е насочена нивната работа? 
•	 Дали некогаш до сега сте имале искуство со такви институции? 

Слушајте внимателно за да видите дали тие ќе ги споменат волонтерите како лица што работат за овие 
институции/организации. Прашајте ги учениците дали знаат кои се волонтерите. Се сретнале ли со нив 
порано? Дали некои од нив имаат волонтирано? Ако повеќето ученици одговорат дека немаат искуство 
со волонтирањето, започнете ја следната активност: Дали некогаш сум...? Поставувајте прашања, а 
учениците треба да станат наместо да одговорат да. (Ако одговорот е не, остануваат седнати). 

•	 Дали некогаш сум помогнал/а на постара личност да носи тешки торби? 
•	 Дали некогаш сум помогнал/а на личност со бел бастун да ја премине улицата? 
•	 Дали некогаш сум поминал одредено време помагајќи некому со учењето? 
•	 Дали некогаш, како дел од училишните активности, сум направил нешто за да им помогнам на 

другите? 
•	 •Дали некогаш, на кој било начин, сум направил нешто за друга личност без да очекувам нешто за 

возврат? 

По оваа активност, кажете им на учениците: Ако станавте барем еднаш, тогаш знаете како изгледа 
волонтирањето. 

Прашајте ги како се чувствувале додека правеле нешто 
за другите за да им помогнат. Објаснете дека да се 
направи нешто за друга личност затоа што чувствувате 
потреба да помогнете а не за материјална корист, значи 
да се волонтира. Поттикнете ги да размислат за нивна 
сопствена дефиниција за волонтирањето.

За повеќе информации 
за волонтирањето, 

искористете го работниот 
лист ЗГОЛЕМИ ГО 
ВОЛонтирањето

ДЕТСКИ ДОМ
ЗАСОЛНИШТЕ 
ЗА ЖИВОТНИ

ОРГАНИЗАЦИЈА 
што работи со...

ДОМ ЗА 
СТАРИ ЛИЦА

НОВ 
ПРЕДЛОГ:

КАКО 
МОЖЕМЕ ДА 
ПОМОГНЕМЕ 
(листа на 
идеи)

ИДЕИ ЗА ВОЛОНТИРАЊЕ (размислете како можете повеќе да им помогнете на другите и 
зборувајте со вашиот наставник за како тоа да го остварите)

Прочитајте ги овие цитати од волонтери и препознајте ја областа во која тие работат.

За мене, волонтирањето е можност да се подаде рака и да се помогне на некој кој е слаб, 
мал или заборавен. Секоја секунда инвестирана во волонтирањето е наградена во очите и 

насмевката на детето кое, можеби за прв пат, се чувствува прифатено. Волонтирам затоа 
што имам потреба да верувам во љубов и во чуда! (Иван, 26 г.)

Порано се чувствував тажна секогаш кога ќе видев напуштени кучиња. Еден ден, сфатив дека 
всушност можам да направам нешто за да им помогнам. Го најдов бројот на едно локално 
засолниште на интернет и ги прашав дали им се потребни волонтери. Сега не можам да 
си замислам да помине една недела без да отидам таму и да поминам некое време со овие 

суштества. Радоста што можам да им ја дадам за неколку часа од моето време и љубовта 
што ја добивам за возврат се нешто што не може да се опише со зборови. (Тара, 23 г.)

Волонтирањето ми помогна да најдам нешто што ме исполнува, за што можеби не би имала 
шанса на друг начин. Запознав прекрасни луѓе и научив многу за одговорноста што сите ја 
имаме да им дадеме пример на младите и да ги насочиме кон градењето посветла иднина. 
За ова се потребни време и вложен труд, но задоволството што го добивате за возврат е 

бесценето. (Вања, 27 г.)

1. ВОЛОНТЕР ВО ЗАСОЛНИШТЕ ЗА ЖИВОТНИ

2. ВОЛОНТЕР ВО ОБРАЗОВНА ИНСТИТУЦИЈА

3. ВОЛОНТЕР ВО ОРГАНИЗАЦИЈА ЗА ЛИЦА СО ПОСЕБНИ ПОТРЕБИ

ОД ПОТРЕБИ ДО ИДЕИ 
ЗА ПРОЕКТИ
Погодно за: ГРАЃАНСКО ОБРАЗОВАНИЕ, ЕТИКА 

КЛУЧНИ ЗБОРОВИ: мапирање на локалната заедница, идентификација на потребите и проблемите, 
создавање идеи за проектни 

УЧЕНИЦИТЕ ЌЕ МОЖАТ: 
•	 да ги анализираат потребите на училиштата и локалната заедница
•	 да дефинираат потенцијални идеи за проекти во одговор на забележана потреба/проблем

ШТО ВИ ТРЕБА: работен лист, листови хартија во А3 и А4 формат, фломастери

ЧЕКОРИ:
Оваа работилница има цел да им помогне на учениците да ги препознаат потребите за активности 
или волонтерски проекти во нивното училиште или локалната заедница. На овој начин учениците 
како појдовна точка се земаат самите себе, нивниот поглед на училиштето и локалната заедница. Низ 
разговор за проблемите што тие самите ги забележуваат, учениците се поттикнати да бидат активни 
во изнаоѓањето на решение. Нивното чувство на сопственост на идејата може да го оптимизира 
целиот проект и да ја осигура нивната полна вклученост.

Учениците треба да бидат поделени во групи и да се упатат во следниве чекори: 

Чекор 1. Сите групи добиваат работен лист и задача за да дискутираат кои проблеми ги забележуваат 
во нивното училиште и што би сакале да променат. Одговорите треба да бидат напишани околу делот 
училиште. Следната задача за групите е да ги мапираат главните карактеристики на локалната 
заедница каде што е лоцирано училиштето (имиња на соседните институции, организации, центри, 
паркови, плоштади итн.) и да зборуваат за тоа на кого во локалната заедница може да му е потребна 
нивната помош и со кого би можеле да соработуваат. 

Чекор 2. Лист во А4 формат со името на училиштето се закачува на ѕидот или на таблата со други 
листови во А4 формат околу него на кои на групите им се кажува да ги запишат проблемите што ги 
забележале во училиштето. Исто така, учениците треба да ги напишат имињата на институциите, 
организациите, плоштадите, итн. блиску до училиштето. Целиот процес се прави низ разговор – 
прашајте ги учениците за одговорите што ги напишале. Обидете се да вклучите колку што можете 
повеќе ученици. 

Чекор 3. Замолете ги учениците да погледнат што е на ѕидот и да размислат со кои проблеми би сакале 
да се бават во нивниот волонтерски проект и зошто. Важно е да се зборува со целосно вреднување 
на секој придонес, чувство и став. Заедно со групите означете ги идеите (теми, корисници, проблеми) 
што во моментот изгледаат најважни и вредни за развојот на нивните проектни идеи. 

Чекор 4. Учениците сега се групирани според интересите за различните проектни идеи и секоја 
група ги разработува своите идеи преку одговарање на следниве прашања: Која е вашата лична 
придобивка од овој проект? Дали целата група е заинтересирана да го работи овој проект? Кои 
ресурси ги имате? Што ви е потребно? Учениците треба да размислат за тоа кои потенцијали ги 
имаат (кои се нивните таленти, вештини, кого би можеле да го вклучат, итн.).

Чекор 5. Со поддршка на наставникот, групите организираат презентација на нивните идеи 
пред некои од органите на училиштето (на пр. Ученичкиот совет) и уште подетално го планираат 
спроведувањето. Важно е наставникот да ги напише сите идеи за проекти и да ги поддржи во секој 
чекор. 

УЧИЛИШТЕ

ДОПОЛНИТЕЛНИ МАТЕРИЈАЛИ И ИЗВОРИ: 

Документарен филм Започни ја промената
со титлување на англиски јазик – (35 мин.) за волонтирањето на децата и младите: 
https://www.youtube.com/watch?v=gXUXkfxf52w.

Избирањето на една од идеите за проекти не е едноставно. Понекогаш треба да се одржат повеќе 
работилници и да се создадат многу идеи за проекти за да може да се избере една. Развојот, 
планирањето и спроведувањето на една проектна идеја може да трае една цела академска година. 

Мапирајте ја локалната заедница каде што се наоѓа вашето училиште. Прво разгледајте ги 
проблемите што ги забележувате во вашето училиште (на објектите, односите наставник-
ученик, конфликти меѓу врсниците, итн.). Потоа размислете кои институции и организации 
се наоѓаат во ваша близина, дали има потенцијални партнери и локации што може да бидат 
од интерес на децата и младите.

